
Satikritam Rudra Stava

సతీకృతం రుద్రస్తవః 

(శివరహస్యాన్తర్గతే  ఈశాఖ్యే)
మేఘస్య పతిరీశానో రాజా చాప్యధ్వరస్య సః ।
తస్మాదౌపసదం భాగం విశ్వేశే దాతుమర్హసి  ॥ ౩౦॥
స్విష్టం  కరోతి సర్వత్ర సురభాగేషు శఙ్కరః ।
స ఏవ భగవాన్ రుద్రః  సర్వదేవపతిః శివః ॥ ౩౧॥
ఏక ఏవ మహారుద్రో వేదేషు ప్రతిపాద్యతే  ।
స ఏవ భగవాన్ రుద్రః  సర్వదేవపతిః శివః ॥ ౩౨॥
పతిత్వం శతరుద్రస్య  వేదైశ్చ  ప్రతిపాద్యతే  ।
స ఏవ భగవాన్ రుద్రః  సర్వదేవపతిః శివః ॥ ౩౩॥
ఇన్ద్రమిత్రాదికానాం   చ ఏక ఏవ మహేశ్వరః ।
స ఏవ భగవాన్ రుద్రః  సర్వదేవపతిః శివః ॥ ౩౪॥
బ్రహ్మవిష్ణ్వాదిజనకః   సూర్యసోమాదివహ్నినామ్ ।
స ఏవ భగవాన్ రుద్రః  సర్వదేవపతిః శివః ॥ ౩౫॥
ఏష విశ్వం విశ్వపతిః స హి విశ్వాదికః శివః ।
స ఏవ భగవాన్ రుద్రః  సర్వదేవపతిః శివః ॥ ౩౬॥
ప్రణవాత్మా  ప్రకాశాత్మా  మహాత్మా సర్వతోముఖః ।
స ఏవ భగవాన్ రుద్రః  సర్వదేవపతిః శివః ॥ ౩౭॥
యోవిభాసయతే సర్వం జగత్స్థావరమానుషమ్  ।
స ఏవ భగవాన్ రుద్రః  సర్వదేవపతిః శివః ॥ ౩౮॥
యస్యాజ్ఞయా  జగత్సృష్టిం  కరోత్యేష ప్రజాపతిః  ।
స ఏవ భగవాన్ రుద్రః  సర్వదేవపతిః శివః ॥ ౩౯॥
యస్యాజ్ఞయా  జగత్సర్వం హరిః పాలయతేఽఖిలమ్ ।
స ఏవ భగవాన్ రుద్రః  సర్వదేవపతిః శివః ॥ ౪౦॥

యస్యాజ్ఞయా  జగత్సర్వం రుద్రః  సంహరతే స్వయమ్ ।
స ఏవ భగవాన్ రుద్రః  సర్వదేవపతిః శివః ॥ ౪౧॥
యద్భాసా భాసయత్యేష భాస్కరో నాత్ర సంశయః ।
స ఏవ భగవాన్ రుద్రః  సర్వదేవపతిః శివః ॥ ౪౨॥
యద్భాసైవ  సదా సోమః పుష్ణాత్యోషధిమణ్డలమ్   ।
స ఏవ భగవాన్ రుద్రః  సర్వదేవపతిః శివః ॥ ౪౩॥
యద్భాసా హవ్యకవ్యాని దహత్యేషోఽనలో మహాన్ ।
స ఏవ భగవాన్ రుద్రః  సర్వదేవపతిః శివః ॥ ౪౪॥
యద్భయాచ్చ సదా వాయుః పవతే లోకమావిశన్ ।
స ఏవ భగవాన్ రుద్రః  సర్వ దేవపతిః శివః ॥ ౪౫॥
యస్యాజ్ఞయా  సురాన్పాతి వజ్రహస్తస్త్రివిష్టపమ్    ।
స ఏవ భగవాన్ రుద్రః  సర్వదేవపతిః శివః ॥ ౪౬॥
యద్భయాత్సాగరాన్ సప్తయాన్తి నద్యః సముద్రగాః  ।
స ఏవ భగవాన్ రుద్రః  సర్వదేవపతిః శివః ॥ ౪౭॥
గ్రహర్క్షాణి   విభాన్త్యేవ యస్య దేవస్య శాసనాత్ ।
స ఏవ భగవాన్ రుద్రః  సర్వదేవపతిః శివః ॥ ౪౮॥
యమోఽపి యద్భయాన్నిత్యం సమవర్తిత్వమాస్థితః  ।
స ఏవ భగవాన్ రుద్రః  సర్వదేవపతిః శివః ॥ ౪౯॥
నిరృతిర్యద్భయాత్సర్వాన్ లోకాన్ రక్షత్యతన్ద్రితః  ।
స ఏవ భగవాన్ రుద్రః  సర్వదేవపతిః శివః ॥ ౫౦॥
కుబేరోఽపి ధనం పాతి యస్య దేవస్య శాసనాత్ ।
స ఏవ భగవాన్ రుద్రః  సర్వదేవపతిః శివః ॥ ౫౧॥
వేదా యస్యాస్య నిఃశ్వాసాః ప్రణవస్తత్తనుర్మహాన్   ।
స ఏవ భగవాన్ రుద్రః  సర్వదేవపతిః శివః ॥ ౫౨॥
ఛన్దాంసి  యస్య లోమాని పురాణాదీని సర్వశః ।
స ఏవ భగవాన్ రుద్రః  సర్వదేవపతిః శివః ॥ ౫౩॥

భూమిర్యదాజ్ఞయా  ధత్తే సాగరాన్ ద్వీపమణ్డలమ్  ।
స ఏవ భగవాన్ రుద్రః  సర్వదేవపతిః శివః ॥ ౫౪॥
శేషోఽప్యశేషలోకాంశ్చ ధత్తే యస్యాజ్ఞయా  విభోః ।
స ఏవ భగవాన్ రుద్రః  సర్వదేవపతిః శివః ॥ ౫౫॥
యదాజ్ఞయైవ   తిష్ఠన్తి   కూర్మదిగ్దన్తినస్తథా    ।
స ఏవ భగవాన్ రుద్రః  సర్వదేవపతిః శివః ॥ ౫౬॥
పితరో మరుతః సాధ్యా యదాజ్ఞావశవర్తినః  ।
స ఏవ భగవాన్ రుద్రః  సర్వదేవపతిః శివః ॥ ౫౭॥
యదాజ్ఞయా  ప్రవర్తన్తే   విశ్వేదేవాస్తథాశ్వినౌ ।
స ఏవ భగవాన్ రుద్రః  సర్వదేవపతిః శివః ॥ ౫౮॥
అధీయతే చ వేదాంశ్చ మునయోయస్య శాసనాత్ ।
స ఏవ భగవాన్ రుద్రః  సర్వదేవపతిః శివః ॥ ౫౯॥
ప్రవర్తన్తే    క్రియాః  సర్వాః స్మరశాసనశాసనాత్ ।
స ఏవ భగవాన్ రుద్రః  సర్వదేవపతిః శివః ॥౬౦॥
సర్వలోకాలయాశ్చైవ  యదాజ్ఞాధారిణః  సదా ।
స ఏవ భగవాన్ రుద్రః  సర్వదేవపతిః శివః ॥౬౧॥
యోవై రుద్రేతి  మన్త్రేణ  యః శివః సంస్తుతః సదా ।
స ఏవ భగవాన్ రుద్రః  సర్వదేవపతిః శివః ॥౬౨॥
సర్వశర్వమయో లోకోయో వేదాదౌ ప్రతిష్ఠితః   ।
స ఏవ భగవాన్ రుద్రః  సర్వదేవపతిః శివః ॥౬౩॥
యం వినిద్రా జితశ్వాసాః సదా ధ్యాయన్తియోగినః ।
స ఏవ భగవాన్ రుద్రః  సర్వదేవపతిః శివః ॥౬౪॥
ఏషభూతపతిః సేతువిధారణ ఇతి శ్రుతః  ।
స ఏవ భగవాన్ రుద్రః  సర్వదేవపతిః శివః ॥౬౫॥
స ఏవ పరమానన్దో శివోఽద్వైతశ్చ  కేవలః ।
స ఏవ భగవాన్ రుద్రః  సర్వదేవపతిః శివః ॥౬౬॥
యత్స్వరూపపరిజ్ఞానం  వైదైరపి   న శక్యతే ।
స ఏవ భగవాన్ రుద్రః  సర్వదేవపతిః శివః ॥౬౭॥

యో మహాంశ్చ మహాదేవః అణీయాంశ్చాస్త్యణోరపి ।
స ఏవ భగవాన్ రుద్రః  సర్వదేవపతిః శివః ॥౬౮॥
నైవ  స్త్రీ న పుమాన్నైవ  మహాదేవో నపుంసకః ।
స ఏవ భగవాన్ రుద్రః  సర్వదేవపతిః శివః ॥౬౯॥
యతో వాచో నివర్తన్తే  అప్రాప్య  మనసా సహ ।
స ఏవ భగవాన్ రుద్రః  సర్వదేవపతిః శివః ॥ ౭౦॥
ఆనన్దః  శఙ్కరో విద్వాన్నబిభేతి కుతశ్చన ।
స ఏవ భగవాన్ రుద్రః  సర్వదేవపతిః శివః ॥ ౭౧॥
సద్యోజాతో మహాదేవో వామదేవో మహేశ్వరః ।
స ఏవ భగవాన్ రుద్రః  సర్వదేవపతిః శివః ॥ ౭౨॥
అఘోరో విశ్వనాథాత్మా తత్సూర్యః సర్వదృక్ శివః ।
స ఏవ భగవాన్ రుద్రః  సర్వదేవపతిః శివః ॥ ౭౩॥
స ఈశానః స హి విరాట్ స్వరాట్ సంరాట్ ప్రజాపతిః  ।
స ఏవ భగవాన్ రుద్రః  సర్వదేవపతిః శివః ॥ ౭౪॥
స నిర్గుణో  విరూపాక్షః స ఆత్మా విశ్వతోముఖః ।
స ఏవ భగవాన్ రుద్రః  సర్వదేవపతిః శివః ॥ ౭౫॥
విశ్వతశ్చక్షురీశానః స భవో విశ్వభావుకః ।
స ఏవ భగవాన్ రుద్రః  సర్వదేవపతిః శివః ॥ ౭౬॥
ఋతం సత్యం పరం బ్రహ్మ  పురుషః కృష్ణపిఙ్గలః   ।
స ఏవ భగవాన్ రుద్రః  సర్వదేవపతిః శివః ॥ ౭౭॥
ఊర్ధ్వరేతా  విరూపాక్షోం విశ్వరూపో గుణాతిగః ।
స ఏవ భగవాన్ రుద్రః  సర్వదేవపతిః శివః ॥ ౭౮॥
ఆనన్దైకఘనః  శాన్తో విశేషేణ వివర్జితః  ।
స ఏవ భగవాన్ రుద్రః  సర్వదేవపతిః శివః ॥ ౭౯॥
సర్వదృక్ సర్వభూతాత్మా సర్వేన్ద్రియవివర్జితః   ।
స ఏవ భగవాన్ రుద్రః  సర్వదేవపతిః శివః ॥౮౦॥
అపాణిపాదో వరదో జవనోఽప్యగ్రహీతృకః  ।

స ఏవం భగవాన్ రుద్రః  సర్వదేవపతిః శివః ॥౮౧॥
స పశ్యతీదం విశ్వాత్మా చరాచరమిదం జగత్ ।
స ఏవ భగవాన్ రుద్రః  సర్వదేవపతిః శివః ॥౮౨॥
న తం విదన్తి విద్వాంసో యతన్తోఽపి యతీశ్వరాః ।
స ఏవ భగవాన్ రుద్రః  సర్వదేవపతిః శివః ॥౮౩॥
జాగ్రత్స్వప్నసుషుప్త్యాద్యావస్థాభిశ్చాప్యతీతకః   ।
స ఏవ భగవాన్ రుద్రః  సర్వదేవపతిః శివః ॥౮౪॥
యోమాయయామోహయతి జగదాబ్రహ్మకీటకమ్  ।
స ఏవ భగవాన్ రుద్రః  సర్వదేవపతిః శివః ॥౮౫॥
స మాయీ పరమేశానః స పరః శివ ఈశ్వరః ।
స ఏవ భగవాన్ రుద్రః  సర్వదేవపతిః శివః ॥౮౬॥
సర్వాన్తరః సర్వసాక్షీ చేతా నేతా చ నిర్గుణః  ।
స ఏవ భగవాన్ రుద్రః  సర్వదేవపతిః శివః ॥౮౭॥
స సుధన్వా స్విషుర్దేవో  విభుః శఙ్కర ఈశ్వరః ।
స ఏవ భగవాన్ రుద్రః  సర్వదేవపతిః శివః ॥౮౮॥
సదాశివః పశుపతిర్యజ్ఞో యజ్ఞేశ్వరశ్చ  సః ।
స ఏవ భగవాన్ రుద్రః  సర్వదేవపతిః శివః ॥౮౯॥
సోఽన్తరా సర్వభూతానా స బాహ్యేఽపి చ సంస్థితః  ।
స ఏవ భగవాన్ రుద్రః  సర్వదేవపతిః శివః ॥౯౦॥
యోయజ్ఞైరీజ్యతే  సామ్బో యజ్వభిర్వేదపారగైః  ।
స ఏవ భగవాన్ రుద్రః  సర్వదేవపతిః శివః ॥౯౧॥
యత్స్వరూపాఽపరిజ్ఞాన్నముక్తిం  లభతే నరః ।
స ఏవ భగవాన్ రుద్రః  సర్వదేవపతిః శివః ॥౯౨॥
యోబాహ్యాభ్యన్తరే పూర్ణః  శివ ఏకః శివఙ్కరః ।
స ఏవ భగవాన్ రుద్రః  సర్వదేవపతిః శివః ॥౯౩॥
యతో బ్రహ్మేశవిష్ణ్విన్ద్రాః    సహభూతైః  ప్రజజ్ఞిరే   ।
స ఏవ భగవాన్ రుద్రః  సర్వదేవపతిః శివః ॥౯౪॥

స ధ్యేయః పరమేశానో ముముక్షుభిరహర్నిశమ్ ।
స ఏవ భగవాన్ రుద్రః  సర్వదేవపతిః శివః ॥౯౫॥
దేవా అపి మహాదేవం సహసా యం చ నో విదుః ।
స ఏవ భగవాన్ రుద్రః  సర్వదేవపతిః శివః ॥౯౬॥
స ఏవ కర్తా జగతాం భర్తా హర్తా మహేశ్వరః ।
స ఏవ భగవాన్ రుద్రః  సర్వదేవపతిః శివః ॥౯౭॥
యదా చర్మవదాకాశం వేష్టయిష్యతి  మానవః ।
తదా శివమవిజ్ఞాయ  దుఃఖం తేషాం భవిష్యతి ॥౯౮॥
స ఏవ భగవాన్ రుద్రః  సర్వదేవమయః శివః ।
యస్య లిఙ్గార్చనేనైవ   ముక్తిర్భక్తైశ్చ  లభ్యతే ॥౯౯॥
స ఏవ భగవాన్ రుద్రః  సర్వదేవమయః శివః ।
యద్భస్మధృక్భవోద్భూతం దుఃఖం సర్వం ప్రహాస్యతి  ॥ ౧౦౦॥
స ఏవ భగవాన్ రుద్రః  సర్వదేవమయః శివః ।
యత్పుణ్డ్రం  భాలఫలకే బిభ్రన్ముక్తిమవాప్నుయాత్   ॥ ౧౦౧॥
స ఏవ భగవాన్ రుద్రః  సర్వదేవమయః శివః ।
యన్నేత్రాశ్రుభవం   దివ్యం బిభ్రన్నాదభ్రదుఃఖభాక్   ॥ ౧౦౨॥
స ఏవ భగవాన్ రుద్రః  సర్వదేవమయః శివః ।
యస్య పఞ్చాక్షరజపాత్ పఞ్చపాపం న కిఞ్చన ॥ ౧౦౩॥
యస్య క్షేత్రేషు  వసతాం ముక్తిరేకేన జన్మనా ।
యోవేదాదౌ స్వరః ప్రోక్తో  వేదాన్తేషు ప్రతిష్ఠితః   ॥ ౧౦౪॥
తస్య ప్రకృతిసంలీనా  భవన్తో మోహమాస్థితాః  ।
స ఏవ భగవాన్ రుద్రః  సర్వదేవమయః శివః ॥ ౧౦౫॥
యజధ్వం సామ్బమీశానం లభధ్వం ముక్తిముత్తమామ్ ।
సత్యం సత్యం వచో మేఽథ సత్యమేకో మహేశ్వరః ॥ ౧౦౬॥
॥ ఇతి శివరహస్యాన్తర్గతే  సతీకృతం రుద్రస్తవః   సమ్పూర్ణమ్  ॥
- ॥ శ్రీశివరహస్యమ్  ।ఈశాఖ్యః ద్వాదశమాంశః । అధ్యాయః ౨ సతీవాక్యమ్ । ౩౦-
౧౦౬॥

- .. shrIshivarahasyam . IshAkhyaH dvAdashamAMshaH . adhyAyaH 2 satIvAkyam . 30-

106..

Notes:

Satī సతీ delivers to Dakṣa దక్ష; at the venue of DakṣaYajña దక్షయజ్ఞ , a eulogy in favor

of Rudraరుద్ర - who indeed is the Sarvadevapatiḥ సర్వదేవపతిః (The Lord of all Deva-s

దేవాః and Sarvadevamayaḥసర్వదేవమయః (the One who embodies all Deva-sదేవాః) Śiva
శివ.

